
МӨЖ орындауға қойылатын жалпы талаптар:
Оқу курсы барысында магистранттар МӨЖ орындау талаптары ретінде глоссарий, эссе, реферат жазады, тақырыптар бойынша кестелер толтырады, дөңгелек үстел,  презентациялар және ғылыми баяндамалар жасайды.
Оқу семестрі барысында магистрант МӨЖ тапсырмаларын силлабуста көрсетілген кезеңдерге сәйкес кешіктірмей қорғауы тиіс.
Орындау шарттары:баяндама немесе презентация тақырыптарын магистрант силлабуста көрсетілген тақырыптар бойынша тапсырады, егер бір тақырыпқа екі немесе оданда көп магистрант баяндама, презентация жасаған жағдайда оқытушының көмегімен жұмыс бағаланады. Оқытушы орындалған жұмыстың әдебиеттер тізімінің саралануына, жинақталған материалдың игерілуі мен сарапталуына, мәселенің өзектілігінің қандай деңгейде қойылуына және қандай да бір мәселенің теоретикалық меңгерілуін ескере отырып бағалайды. Магистрант тақырыпты таңдағаннан кейін оған сәйкес жоспар құрастыра білуі тиіс. Жоспардың жасалуы ғылыми жұмыстың дұрыс жүргізілуіне өзіндік ықпалын тигізері сөзсіз. 
Баяндама немесе презентацияның аса құнды тұсы-академиялық стилінде. Академиялық стиль- оқу немесе  ғылыми жұмыстың барынша ұтымды жазылуына жол ашатын әдіс.
Баяндама, презентация немесе слайд жасауда магистрантқа төмендегідей талаптар қойылады:
1. Рәсімдеу- қорғауға қас беті, жоспары, әдебиеттер тізімі дұрыс рәсімделген жұмыстар жіберіледі.
2. Мазмұны бойынша- жұмыстың өзектілігі ашылған, мақсат, міндеттері дұрыс қойылған, барлық сұрақтар қамтылып, қарастырылып отырған мәселе толықтай ашылуы тиіс.
Толық аяқталған жұмыс сабақ барысында магистрант тарапынан қорғалады. Талқыланып, объективті бағасы алынған жұмыс кафедра мұрағатына өткізіледі (электронды немесе қағазға басылған түрде).
Магистрант өзіндік жұмысының мазмұны және құрылымы:
Магистрант жұмысы қолмен  немесе Windows Word үлгісінде, анимациямен, кесте, суреттермен  өткізілуі мүмкін.
Жұмыс кіріспе, негізгі бөлім, қорытынды және пайдаланған әдебиеттер тізімінен тұрады. Кіріспе бөлімі -1-1,5 беттен тұрады. Мұнда ізденуші алдына қойған мақсаты мен міндетін айқындап, мәселенің өзектілігін ашып көрсетеді.
Негізгі бөлім: Бірінші бөлім-мәселенің тарихы қысқаша сипатталады, жалпы шолу жасалады. 
ІІ бөлім-автор тарапынан жинақталған материалдарға негізделе отырып сараптама жасалып, өзіндік пікір білдіріледі. Заманауи көзқарастар салыстырмалы түрде беріледі.
Қорытынды-1-1,5 беттен тұрады. Жалпы қорытынды жасалып, ұсыныстар мен пікірлері білдіріледі.
Пайдаланылған әдебиеттер тізімі-тақырып бойынша дерек көздері, арнайы және жалпы әдебиеттер, құжаттар, анықтамалықтар, оқу құралдары әліпби тізіміне сәйкес ұсынылады.
Студент тарапынан жасалған жұмысты бағалауда тақырыптың мазмұнының жете ашылуына, өзіндің пікірінің қалыптасыуна және мәселенің жүйелі түрде қарастырылып, қорытылуына жете көңіл бөлінеді. 

Бақылау түрі және құзіреттіліктер:

МӨЖ: жеке және топпен жұмыс, СӨЖ тапсырмаларының орындалу түріне сәйкес тадалады (реферат, презентация, эссе, жобаны қорғау, сараптамалық шолу және зерттеу-жобалық сипаттағы т.б. тапсырмалар).

МӨЖ тақырыптары: 

●МӨЖ 1-2. Ежелгі және ортағасырлардағы қазақ қоғамындағы билік жүйесі.
Мақсаты:дәстүрлі қазақ қоғамындағы билік жүйесінің терең тарихына ғылыми сараптама жасап, әлемдік билік жүйесімен салыстырмалы талдау жасау.  

Орындау түрі: 
- реферат
- презентация
Тақырып бойынша тапсырмалар:
1. Дәстүрлі қазақ қоғамындағы тайпа, ру, ағайын, жүз ұғымдарының мәні.
2.Күнби және сайлаулы әскер 
3. Тәңірқұтының міндеттері мен қызметтері
4. Ортағасырлардағы қазақ қоғамындағы билік жүйесі.

Әдебиеттер:
1. Балгабаева  Г.Э. История возникновения военного дела древних племен Казахстана: автореф. дис... канд. ист. наук. Алматы, 2006.
2. Қазақстан тарихы туралы қытай деректемелері. Әулеттік тарихи жылнамалар. Қыт. деректем. аударған түсіндем. мен ескерту жазған Б.Еженханұлы, Ж.Ошан. Ал., 2006. Т.4.
3. Кляшторный С.Г., Султанов Т.И. Государства и народы евразийских степей: Древность и средневековье. – СПб., 2004.
4. Кычанов Е.И. Кочевые государства от гуннов до маньчжуров. – М., 1997.
5. Куббель Л.Е. Очерки потестарно-политической этнографии. М., 1988.
6. Тукушева Н.М. Эволюция представлений о верховной власти в обществах тюркского периода (УІ-ХІІ вв.). дисс. д.и.н. А., 2007.


●МӨЖ  3-4. Қазақ қоғамындағы аталықтар тарихы.
 Мақсаты:Қазақ мемлекетінің әкімшілік және идеологиялық жұмысын ұйымдастырып, болашақ ханды ел басқару ісіне, дипломатиялық мәселелерді дұрыс жүргізе білу ісіне аталықтар институты өкілдерінің қосар ықпалын ғылыми тұжырымдау. 
Орындау түрі: тақырып бойынша эссе, ғылыми баяндама.

Тақырып бойынша тапсырмалар:

1.Қазақ қоғамындағы аталықтар тарихы. 
2.Аталық институтының өкілдері
Әдебиеттер:
1. Төреханов Ғ., Бабажанұлы Б. Атадан-ұлағат, Ұрпаққа-мұрағат. Ақтөбе, 2009 ж.Кемелбеков Б., Жасымбаев Е. Қазақ хандығының аталықтары мен төлеңгіттері:мемлекетке қызмет істеу, тарихи оқиғаларға қатысы және шежіресі. А., 2013.
2. Артықбаев Ж. Аталықтар әулеті:Арыстан, Барқы, Нияз. А.,2011.
3. Кемелбеков Б., Жасымбаев Е. Қазақ хандығының аталықтары мен төлеңгiттерi: мемлекетке қызмет iстеу, тарихи оқиғаларға қатысы және шежiресi. Алматы,2013.
4.  http://alashainasy.kz/culture/kazaktyin-atalyiktaryi-menen-tolengtter-jaylyi-ne-blemz-52186/

●МӨЖ 5-6 МӨЖ. Билер институтының қоғамдағы саяси және әлеуметтік қызметтері.
Мақсаты:ерте және кейінгі орта ғасырлардағы көшпелі және жартылай көшпелі қазақ қоғамының өркениеттілік ерекшеліктерін талдау арқылы билер институтының пайда болу, қалыптасу кезеңдерін, оның әлеуметтік табиғаты мен саяси құрылымын, қоғамдық статусын анықтау.
Орындау түрі: презентация, ғылыми баяндама.

Тақырып бойынша тапсырмалар:

1. Билер институтының пайда болуы және  оның эволюциясы.
2. Билер  институтының мемлекеттің ішкі саяси қарым-қатынастарындағы орны.
3. ХУІІІ ғ. қазақ қоғамындағы билер институтының сыртқы саясаттағы ролі.
4. Билердің төтенше съезі.
Әдебиеттер:
1.Оразбаева А. Дәстүрлі қазақ қоғамына тән билер институты. Алматы, 2004.
2.Почекаев Р.Ю. От Золотоордынского суда по обычному праву к казахскому суду биев. //    Вопросы истории и археологии Западного Казахстана. Уральск, 2009. №1.
3.Зиманов С.З. Казахский суд биев, уникальная судебная система. А., 2008. 
4.Мұхтар Ә. «Жасауыл Алыбай (Алыбай Қосакөзұлы туралы айғақтар)».Егемен Қазақстан. 2010ж., 25 қыркүйек.
5.Төреханов Ғ., Бабажанұлы Б. Атадан-ұлағат, Ұрпаққа-мұрағат. Ақтөбе, 2009ж.
6.Бикенов А.Ж. қазақтың дәстүрлі қоғамы және оның саяси-потестарлық құрылымы. дисс. т.ғ.д. А., 2001.
7. Артықбаев Ж. ХУІІІ ғасырдағы қазақ қоғамының этноәлеуметтік құрылымы: тарих ғыл. докт. дисс. – Алматы, 1997.
8. Колдыбаева С.С. Генезис государственной власти и права в истории Казахстана (ХУІІ-ХХ вв.). дисс. к.и.н. Костанай, 2005.



МӨЖ – 7-8. ХУІІІ –ХІХ ғғ. алғ. жарт. батырлар институтының әлеуметтік-саяси беделінің артуы. Тархандар, старшындар билігі Ресей патша үкіметі тарапынан енгізілген әлеуметтік институттарының бірінші үзбе жүйесі.  

Мақсаты: Хандық жүйедегі дала демократиясы билеуші жанындағы батырлар, тархандар сынды әлеуметтік институттардың ел билеу ісін, генезисін, қалыптасу, даму тарихын және қазақ қоғамының сыртқы саяси өміріндегі атқарған қоғамдық-саяси қызметтерін дәстүрлі қоғамның рухани құндылықтар жүйесіндегі орнымен байланыста зерттеу, болып табылады.   
Орындау түрі: дөңгелек үстел.

Тақырып бойынша тапсырмалар:

1. Батырлар институты.
2. Тархандар институты.
3. Старшындар институты.

Әдебиеттер:
1. Исенов Ө.И. Қазақ қоғамындағы тархандар институты тарихы (ХVІІІ-ХІХ ғғ.): тарих ғыл. канд. ... автореф. – Қарағанды, 2009.
2. Қазақстан тарихы туралы түркі деректемелері. ІІ том. Көне түрік бітік тастары мен ескерткіштері (Орхон, Енисей, Талас). – Алматы: Дайк-Пресс, 2005.
3.  История Казахстана в русских источниках в ХVІ-ХХ веков. Русские летописи и официальные ХVІ - первой трети ХVІІІ в. О народах Казахстана                 / Сост., транскрипция, комментарии, вступителная статья И.В.Ерофеевой. –Алматы: Дайк-Пресс, 2005. – Т. 2.
4. Қазақтың ата заңдары. Құжаттар, деректер және зерттеулер. – 10 томдық  / Бас ред.: Зиманов С.З.– Алматы, 2004. – – Т. 2.
5. Дауытбекова М.Қ. Қазақ қоғамындағы батырлар институты. А., 2014.
6. Фукс С.Л. Очерки истории государства и права казахов в ХVІІІ и первой половине ХІХ в. – Астана-Спб., 2008.
7. Рахымқұлов Д.А. Қазақстандағы старшындар институты тарихы(ХIХ ғасырдың 20-60 жылдары). т.ғ.к.дисс. А., 2010.


МӨЖ 9. ХІХ ғ. 20- жылдарындағы Орта және Кіші жүздегі хандық биліктің жойылуы

Мақсаты:патшалық Ресейдің қазақ даласына тереңдеп еніп, ондағы дәстүрлі билік институттарын жою себептері мен салдарын талдап, объективті тұрғыдан қорытынды жасау.
Орындау түрі: глоссарий, презентация.

Тақырып бойынша тапсырмалар:

1.Орта жүздегі М.Сперанскийдің «Сібір қырғыздары туралы» (1822 ж.) Жарғысының мәні.  
2.Кіші жүздегі П.Эссеннің «Орынбор қырғыздары туралы» (1824 ж.) Жарғысының тарихи мәні.

Әдебиеттер:
1. Ерофеева И.В. Казахские ханы, ханские династии в ХУІІІ- середине ХІХ вв. Культура и исторя Центральной Азии и казахстана: проблемы и перспективы исследования. А., 1997.
2. Указ о  сведенив  действие  Устав о  сибирских  казахах //материалы  по  истори и  политического  история  Казахстана . т .1-А.А. , 1990.
3. Рахымқұлов Д.А . « Жаңа  және қазіргі  замандағы  Қазақстан  тарихы» Алматы 2005 ж .
4. Көшік Рысбай « Қазақстан Республикасының  тарихы» . Алматы,2005.



МӨЖ 10. Қазақстанда  жаңа  әкімшілік-территориялық  басқару  жүйесінің  ендірілуі

Мақсаты:ХІХ  ғасырдың  60-жылдары отарлық саясат  барысында  қазақ  жерінің  патшалық Ресей меншігіне айналуына байланысты дәстүрлі саяси-потестарлық институттар тарихының толық қанды жойылуын, реформаның таптық  мазмұнын, отаршылдық бағытын қарастыру.
Орындау түрі: ғылыми баяндама.

Тақырып бойынша тапсырмалар:

1. Қазақстанда әкімшілік-территориялық реформа жүргізудің себептері
2. Сот жүйесіндегі өзгерістер
3. Басқару жүйесіндегі өзгешеліктер

Әдебиеттер тізімі: 
Машимбаев С.М.   Патшалық Ресейдің  Қазақстандағы  мемлекеттік  басқару мекемелерінің тарихы. - Алматы, 2000. 
Мәшімбаев С.М., Мәшімбаева Г.С. Патшалық Ресей және Кеңес империяларының Қазақстандағы рухани отарлау саясатының зардаптары. А., 2013.
Садвакасова З.Т. Духовная экспансия царизма в Казахстане в области образования и религия. А., 2005.

Орындау түрі: реферат, презентация, дөңгелек үстел,эссе.
Орындаудың критерийі (тапсырманы орындауға қойылатын талап):
· реферат-эссені талапқа сай рәсімдеу
· ғылыми әдебиетпен жұмыс
· оқу материалындағы иллюстративтік материалды жүйелей  білу
· жұмысты тапсыру кестесінен кешіктірмей тапсыру
Өткізу мерзімі: силлабуста көрсетілген кестеге сәйкес.
Бағалау критерийі:
“Өте жақсы” бағасы материалды терең игерген, берілген тапсырманы еркін және шығармашылықпен орындай алған, негізгі әдебиеттерді меңгерген және қосымша әдебиеттермен таныс магистрантқа беріледі; “жақсы” бағасы материалды толық білетін, негізгі әдебиеттерді игерген бірақ та, тапсырманы орындау мен жауап беру барысында ұсақ қателіктер жіберген магистрант бағаланады; “қанағаттанарлық” бағасын материалды білетін бірақ та, тапсырманы орындау мен жауап беру барысында маңызды қателіктер жіберген магистрант бағаланады; “қанағаттанарлықсыз” бағасы материалды игеруде толық білімін көрсете алмаған және тапсырманы орындау барысында аса зор қателіктер жіберген магистрант бағаланады.
